
Glasanje je završeno, slijedi
potvrđivanje rezultata dok se
rad na reformama nastavlja

Prvi  zamjenik  visokog  predstavnika  i  supervizor  za  Brčko
Distrikt, Michael Scanlan, pohvalio je danas Izbornu komisiju
Distrikta, članove biračkih odbora te građanke i građane Brčko
Distrikta za neometan i siguran tok izbora u nedjelju, posebno
imajući u vidu otežane okolnosti zbog pandemije covida-19.

„Glasači  u  Brčkom  su  rekli  svoje.  Sljedeći  korak  je
potvrđivanje glasova koje treba biti okončano do 15. decembra.
Nakon toga, na izabranim zvaničnicima je da održe inauguralnu
sjednicu Skupštine prije isteka godine. Ne smije se gubiti
vrijeme kada je u pitanju napredak u reformskom procesu. To je
službena  dužnost  svakog  izabranog  zvaničnika  u  Distriktu,“
dodao je supervizor Scanlan.

Supervizor  je  na  dan  izbora  posjetio  Izbornu  komisiju
Distrikta, glasačka mjesta u Bukviku, Brki i Gornjem Zoviku,
kao  i  mjesta  za  glasanje  na  nepotvrđenim-kovertiranim
listićima  u  samom  gradu.

Na  današnjem  sastanku  sa  šefom  Policije  Goranom  Pisićem,
supervizor je obaviješten da će istrage navoda o izbornim
prevarama i dalje biti prioritet. Supervizor se također sastao
sa direktorom „Puteva Brčko“ Vladom Jevtićem i šefom Odjela za
komunalne poslove Vlade Brčko Distrikta Zoranom Bulatovićem.
Razgovarali  su  o  napretku  u  vezi  sa  infrastrukturnim

projektima  i  pripremi  zakonodavnih  akata  dok  traje  period
tehničkog mandata.


